
ATTO PRIMO

La scena. Ampia stanza, con una alcova al centro trova posto un letto singolo. Sulla destra  una specchiera e consolle , a sinistra un baule e una cassettiera. Nel resto della stanza un tavolo rettangolare con delle sedie a fondo di zabbara. Nella parete centrale trovano posto due quadri raffiguranti il primo presidente della Repubblica Enrico De Nicola e il re Umberto II . Quadri e suppellettili d’epoca. Siamo alla fine degli  anni quaranta subito dopo la firma della costituzione . Porte laterali sia a desta, che si accede in altre stanze che a sinistra, la comune. Di fronte lo spettatore, nel lato destro porta che si accede in altra stanza . Il personaggio don Caluzzu è un sinsali, è un fervente devoto  della  monarchia. Condanna la repubblica. Mentre la moglie fautrice della repubblica.

Scena I

Caluzzu , Calò e Cuncetta

Caluzzu
( sui sessant’anni di età. Remissivo è succube della moglie e della sorella Cuncetta. Seduto vicino al tavolo con la moglie) S' 'a ma matruzza avissi campatu ancora  qualchi annu di cchiù , ora nun avissimu ‘stu problema!

Calò
( donnone tutto di un pezzo. Di carattere focoso. Sta preparando l’impasto per fare il pane. Quindi sul tavolo trovano posto farina, acqua e scodelle, setaccio ) L’avissitu avutu dopu! Ccà la questioni è n’antra! Farici capiri a to suoru Cuncetta ca chiddu chi pretenni di n' antri è ‘na cosa assurda!

Caluzzu
Nun è tantu facili! Cu lu stari sula dintra, cu ma matruzza, a badaraci jornu e notti , nun nesciri mai ‘a nasca fori! Sempri ‘n chiusa ni li quattro mura, lu so modu di pinsari, di ragiunari, di agiri, piglià li tomi  d' 'u statu in cui si truvava! E ora farici cangiari ragiunamentu è ‘n’impresa difficili! Lassalla sula ni dda casa mi rincrisci ‘u cori! Specialmenti ni ‘st’ultimu periodu, cu 'a mancanza di ma matruzza , accumincià a dari segni di squilibriu!

Calò
Anchi a mia, dispiaci ca resta sula ni dda casa! A mia un favuri mi fa si idda veni a stari ccà cu nantri! Ma pua , ja dicu ‘na cosa, cuomu si cummincì a fari ‘na cosa di chissa?

Caluzzu
Cuomu, cuomu…! Idda ha avutu sempri ‘u scantu d’ ‘a morti! 

Calò
E vidi cu è ca nun n’avi! Pua ja dicu ‘na cosa, cuomu si dormi ‘ncapu ‘u liettu sapiennu ca sutta …..va, m’arrizzanu ‘i carni?

Caluzzu
Ma suoru è cuomu un saccu di patati! Si mitti ‘ncapu ‘u liettu e s’addummisci subitu, runfuliannu! Mancu ‘i bummi ci puonnu pi svegliarla! Quindi mancu avi tiempu di pinsari nzocchi c'è 'n capu e sutta 'u liettu!

Calò
‘U comportamentu di to suoru ha statu sempri fori ‘u siminatu!

Caluzzu
Idda ha rasintatu sempri l’assurdu, sina a 'u puntu d’accattarisi prima di muriri ‘a cascia da muortu! La ma matruzza, attimi prima di muriri ci dissi: “ ‘A figlia ora ca ja chiuju l’uocchi ha pinsari p' 'u to futuru! Vidica ni ‘lu cantaranu, nill’ultimu cassettu, a manu manca  , ni lu funnu a la parti di sutta, ci sunnu quattro sordi, accattati tuttu chiddu chi vua!” E chidda piglià  a la littra li paroli d’ ‘a ma matruzza, pinsà pi lu so avviniri accattannusi un tabutu!

Calò
E ora pritenni ca oltri a ospitari a idda amma ospitari lu so tabutu!

Caluzzu
Ja ci dissi: vinnitillu! E idda mi rispunnì: “ Non sia mai! Chissà è,  e chissà ava essiri! Si mi vuliti dintra m’ata pigliari cu tutti li troffi”! Ora vidi chi testa! Ava trasiri idda e ‘u tabutu ‘ncasa mia…però…!

Calò
Ascunta nun c’è però…idda dintra di mia ava trasiri sula! Cu sa ti vinissi ‘ntesta di farla trasiri cu lu tabutu! Vidica trasi idda e niesciu ja! Parlammuni chiaru! Idda cu lu tabutu dintra di mia nun trasi!

Caluzzu
Ma dicu ja…!

Calò
E ci truzza! Ti dissi no! ( piglia un poco di pasta e gliela sbatte in bocca) E zittiti e nun parlari cchiù! Se no  ‘mpastu a tia cu tuttu ‘u pani! 

Caluzzu
( togliendosi dalla faccia la pasta) L’haju dittu sempri ca 'u antri ripubblicani ragiunati cu li piedi e no cu 'a testa! Si mancu sa chiddu c’ha diri, cuomu è ca ti callij tutta! Repubblicana! Ca ‘mbrugliastivu li carti p’aviri ‘a maggioranza a ‘u governu!

Calò
Votazione liali! Vinciemmu democraticamente! E chi era buonu ‘u re? Ca si futtiva ‘i sordi chiddi tua e chiddi mia! E tu, va pigliati ‘u re cu tutti li coffi e li cufina e t’ ‘u puorti dintra! ( canticchia la seguente filastrocca)


Dumani è duminica


Tagliammu ‘a testa a Minica.


Minica nun c’è.


‘A tagliammo a ‘u re!


‘U re è malatu!


‘A tagliammu a ‘u surdatu.


‘U surdatu è a la guerra,


e sbattiemmu ‘u culu ‘nterra!


Nun sulu lu sbattiemmu, ma ristammu cu lu culu ‘nterra! Va curcati! Monarchista!     ( entra Cuncetta dalla comune) Ecco la tua marchisa …!

Caluzzu
Sempri ‘a stissa si! Trasi ‘a suoru, assittati!

Cuncetta
Sicuramenti stavavu parlannu di mia! Tuornu e riebbicu, si mi vuliti ccà cu antri ata fari trasiri sina ‘u tabutu, se no mi riestu ni dda casuzza , unni nascivu e ci criscivu! A fari ‘a vita casa e chiesa! Si dici: cu rispetta ‘u cani ava rispittari ‘u patruni!

Caluzzu
‘A suoru, vidica tu ha rispittari puru ‘a vuluntà di l’antri! Ma muglieri…!

Cuncetta
Ascunta, ‘u frati, nun mi ‘nteressa chiddu chi pensa to muglieri! O a mia cu li troffi e li cufina o nenti!

Calò
‘A cugnata mi pari ca sta ‘ncumincianu a nesciri fori ‘u siminatu…!

Cuncetta
Ascunta, tu, ‘a cugnata , vidica  ‘sta casa è una donazioni chi vi fici ja! ‘A casa, era mia! M’ ‘a lassà ‘a bonarma di ma patri! E ja vi la detti pi starici! Nun parlari assà…!

Calò
Ti la po caricari ‘ncapu ‘i spaddi! Chissu è ‘u ringraziamnetu p’ ‘u rispiettu chi t’haju purtatu! Cavaddu ben guvirnatu jetta canci!

Caluzzu
Basta! Finiemmula! Dai ‘a suoru, calmati! E’ nostra vuluntà riciviriti ni ‘sta casa! Accussì starai ‘n cumpagnia anchi cu li to niputi! 

Cuncetta
Cu rispetta ‘u cani ava rispittari ‘u patruni! ( si tocca il cuore) Ahi!

Caluzzu
‘U vidi ‘’a suoru , pirchissu ti nn’ha viniri a stari cu nantri!

Cuncetta
O tabutu o morte!( esce di corsa)

Calò
Tistazza di jssu! Ava essiri cuomu dici jdda!

Caluzzu
Chi vua ‘a muglieri è ancora sconvolta  p’ ‘a morti d’ ‘a ma matruzza!

Calò
E allura? Chi vua diri cu chissu, ca ja ha suppurtari tutti li supricchiarij di to suoru? Ti lu dicu e ti lu ripietu si trasi idda cu ‘u tabutu, niesciu ja cu la vara! ( va per uscire dalla sinistra e poi si ferma) Dimmi ‘na cosa n’ha notizie di li to figli?

Caluzzu
Nun mi dicisti ca jvanu a la missa?

Calò
Si ma ora ‘a missa finì, e ancora nun si vidinu!

Caluzzu
Tu lu sa ca li carusi su ranni e cercanu maritu! Sicuramenti avranno fattu qualchi ‘ncontru galanti! Ci su li picciulari ca sunnu un tirrimotu!

Calò
Ma ricordati ca pi primu s’ava maritari ‘a ranni Fede, pua l’antri…!

Caluzzu
Liggi di l’anticu! Ccà sunnu! ( entrano le figlie Fede, Spiranza e Carità)

Scena II

Detti, Fede, Spiranza e Carità

( tutte e tre le sorelle vestite come delle bomboniere con colori celestino, verdino e rosa. Tutte e tre con una borsetta e le scarpe abbinate al colore del vestito. Tutti e tre hanno le treccie)

Fede
Sabbenedica, patri, sabbenedica matri!

Speranza

Sabbenedica, patri, sabbenedica matri!

Carità
Sabbenedica, patri, sabbenedica matri!

Caluzzu
Santu figlie!

Calò
Santu figlie!

Fede
Patri vitti a la pina Cuncetta ca sbraitava e jttava vuci!

Speranza
Faciva cuomu ‘na foddi!

Carità
Pi casu chi parlastivu d’ u fattu d’ ‘u tabutu?

Calò
Pi l’appuntu! Avi ‘na tistazza ca  voli fari trasiri ‘u sceccu cu ‘a cuda!

Caluzzu
Ti dissi ca l’ha cumpatiri!

Calò
E cu la scusa ca l’ha cumpatiri jdda ava ‘ngadduzzari e s’ava fari cuomu dici jdda!

Fede
Dai matri chi ci fa si la faciemmu viniri ccà cu nantri e si porta ‘u tabutu! Tantu jdda si lu mitti sutta ‘u liettu!

Calò
Ci fa, ci fa! Pinsari ca dintra di mia c’è un tabutu mi veni di muriri!

Caluzzu
Unn’è miegliu accussì ci l’ha prontu!

Calò
Vidica ti dugnu un cuorpu ‘ntesta , cu ‘stu sagnaturi, ca ti fazzu firriari e ti ci ja  dintra ‘u tabutu! 

Fede
Dai , matri falla viniri cu tuttu ‘u tabutu ‘a la pina Cuncetta!

Speranza
Matri si idda si lu mitti sutta ‘u liettu, chi fastidiu ti duna?

Caluzzu
Chiddu chi ci dicu ja!

Carità
Dai matri, fai n’attu di carità!

Calò
Certu tu si ‘a niputi d’ ‘u cori e ti priscinni cchiossà!

Fede
Dai matri!

Speranza
Chissu diciva ‘u parrinu a la missa! Fai beni e scordatillu!

Carità
Matri un dumani, e spirammu ca è luntanu possibili, nantri amma rispittari anchi la to   volontà ! Tutti addivintammu viecchi e la testa accumincia a dari segni di cedimentu!

Fede
Dai matri, fa n’attu di carità!

Calò
( convinta dalle figlie cede) E  va beni!

Caluzzu
Oh, biniditta fimmina!

Calò
Quannu vinci tu, sugnu biniditta fimmina, veru?

Caluzzu
Allura ci pozzu jri e dirici di purtarisi tutti li so robi compresu ‘u tabutu?

Calò
E sia fatta ‘a volontà di Diu! (le figlie l’abbracciano e Caluzzu esce dalla comune per andare ad avvisare la sorella) Ora carusi, viditica c’è di finiri di ricamari ‘u linzuolu! ( escono tutti tranne Calò) Ma cugnata Cuncetta piglià tutta di so patruzzu, tistardu ca nun calava mai ‘a testa!   ( rientrano le tre sorelle con un lenzuolo montato su tre telai si siedono ed incominciano a ricamare ). Puortu dda banna ‘sta pasta, la vaju a mittu vicinu ‘u cufularu accussì lievita bona! (Calò esce da sinistra)

Fede
Speranza tiralu versu dduocu ‘u linzuolu!

Carità
Nun tirari troppu assà, se no nun puozzu travagliari bona!

Speranza
Mittitivi d’accordu! Tiru di ccà o tiru di dda? ( si sistemano, Speranza esce dalla tasca un biglietto )

Carità
Chi è ‘stu bigliettu?

Speranza
‘U bigliettu di Decu!

Fede
Decu? E chi voli?

Speranza
A suoru chi po vuliri un masculu di ‘na fimmina?

Fede
Nun lu sacciu chi po vuliri?

Carità
Secunnu tia chi po vuliri un masculu di ‘na fimmina?

Fede
Chi sacciu…boh…!

Speranza
‘Na? ‘Na….!( fa segnale con le labbra chiuse per indicare un bacio)

Fede
(ripetendo il gesto della sorella in maniera spropositata)’Na…’na…’na funciata cu li carti!

Speranza
A quali funciata, voli ‘na vasata!

Fede
(vergognandosi) ‘Na vasata? Muoru ja m’affruntu! Accussì , ‘na vasta…senza canuscirivi! 

Speranza
Certu ca ni canusciemmu! Ni scriviemmu e mi dici ca è  ‘nnammuratu di mia, e mi scrivi ,accussì, tanti paroli d’amuri! ( Carità anche lei esce un biglietto dalla tasca)

Fede
Carità, anchi tu hai un bigliettu?

Carità
Si!

Fede
E chi ti lu scrissi Decu?

Carità
A suoru chi ti pari ca Decu joca cun du’ para di carti? Chistu mi lu scrissi Janu!

Fede
E chi voli?

Carità
Nun ti lu dissi Speranza! Chi po vuliri un masculu di ‘na fimmina?

Fede
Ah, ‘u capivu anchi jddu ‘na vasata e ti scrissi tanti paroli d’amuri!

Carità
Brava ‘a suoru vidu ca la ‘sta ‘mparannu ‘a lezioni! (Fede esce anche lei un biglietto dalla tasca)

Speranza
‘A suoru puru tu ricivisti un biglittinu?

Carità
E cu ti lu scrissi?

Fede
Si, ‘u biglittinu d’ ‘a spisa ca mi detti ‘a mamma e ci scrissi tanti cosi belli, carni di crastu, sansizza, fasoli…! ( suonano alla porta, Fede va ad aprire è Gangitanu Garlisi. Rientrando ) C’è ‘u zu Gangitanu! Voli parlari cu nostru patri!

Speranza
Sopidda chi voli?

Fede
Chiama a matri!

Carità
Chiamu a nostra matri! ( dalla sinistra chiamando) Matri, matri c’è u zu Gangitanu Garlisi ca  voli parlari cu nostru patri! ( le donne si preparano per uscire entra Calò)

Calò
Unni è?

Fede
A la porta! ( Calò va ad accogliere Gangitanu e le sorelle in contemporanea escono )

Scena III

Detta , Gangitanu ,  Caluzzu  ,  Bartulu e Fede

Calò
Accomodativi don  Gangitanu, fra pocu…!( entra Caluzzu) …Ecculu ccà, vi lassu suli!   ( esce dalla sinistra )

Caluzzu
Baciammu ‘i mani don Gangitanu, quali nova mi vinistivu a purtari?

Gangitanu
Vinni pi du’ sinzalij! ( quando parla alla fine della frase da un accenno ad un canto arabo , da qui il sopranome di Califfu) 

Caluzzu
Assittativi e abbuccati! ( i due si siedono ) Allura parlati!

Gangitanu
Prima sinsalia: Don Caluzzu chiddu chi vi staju cunfidannu ava essiri un sigretu! La so ucca ava essiri cusuta!

Caluzzu
Curnutu cu parla! ( stanno per alcuni secondi in silenzio) …E Allura?

Gangitanu
Vossia dissi curnutu cu parla e ja nun parlavu pi nun offenniri a dda bonarma di ma muglieri!

Caluzzu
Ma ja diciva accussì…pi diri…! Bandu a li chiacchieri , abbuccati!

Gangitanu
Don Caluzzu avi già deci anni chi morsi ma muglieri! Ni ‘sti deci anni ci haju purtatu rispiettu ca Diu sulu ‘u sapi! Ora mi stancau staru sulu, mi vuogliu maritari ‘a secunna vota! Vuogliu ‘na fimmina anchi si è cchiù ranni di mia!

Caluzzu
Prosita e prosituni! Faciti buonu, ‘u masculu senza ‘a fimmini chi masculu è?

Gangitanu
Ora ja vinni ni vossia si mi po truvari ‘na fimmina, pusata e amurusa ! ‘ca m’ava accumpagnari sina a la morti!

Caluzzu
Chi dicistivu sina a la morti? 

Gangitanu
Sissi!

Caluzzu
C’è, c’è ‘a fimmina che v'accompagnerà sino a la morti , cu tuttu ‘u tabutu!

Gangitanu
Chi diciti?

Caluzzu
C’è! C'è!

Gangitanu
Si avi ‘na casuzza è ancora miegliu!

Caluzzu
C’è! C’è ‘a casuzza!

Gangitanu
Casa e chiesa!

Caluzzu
C’è! Tutta casa e chiesa! 

Gangitanu
Di picca paroli!

Caluzzu
Quattru cuntati!

Gangitanu
Vergine!

Caluzzu
Segno zodiacale? C’è! Tutti cosi aviemmu!

Gangitanu
Veru? E quannu mi la faciti canusciri?

Caluzzu
Dùnami tiempu accussì ti priparu 'u piattu! E la secunna sinzalia?

Gangitanu
Secunna sinsalia! Ma figliu Bartulu , si voli fari zitu, puru iddu! Ci piaci ‘na carusa!

Caluzzu
Cu è ‘sta furtunata?

Gangitanu
Vostra figlia!

Caluzzu
Veru? E quali di li trì virtù teologali è interessatu?

Gangitanu
Chi diciti?

Caluzzu
Dicu di quali figlia è interessato! Fede, Speranza o Carità!

Gangitanu
O, vidi dduocu si l’ava sbrugliari iddu!

Caluzzu
Facitivi diri cu ci interessa e poi si vidi!

Gangitanu
Iddu avissi a viniri da un momentu all’antru! Mi dissi ca la vitti a la chiesa e quannu ci dissi ca viniva ccà , appitittà subitu! ( bussano alla porta ) Chissu ava essiri iddu!   ( Caluzzu va ad aprire! Entra Bartulu) Trasi Bartulu, accomodati, guarda casu c’è to patri! Trasi!

Bartulu
( esageratamente miope porta un paio di occhiali con lenti spessi) Sabbenedica, zu Caluzzu, cridu ca sicuramenti ma patri ci parlà d’ ‘u pirchì ja vinni ccà!

Caluzzu
Aggiornato di tutto! Assittati! Dimmi, quali figlia t' interessa?

Bartulu
Oh, Bedda Matri, nun lu sacciu cuomu si chiama! Ja li vitti tutti tri in chiesa e mi ni piaci una! Ma nun sacciu cuomu si chiama!

Caluzzu
Vidu ca tu vai subitu al dunque! Cuomu cangiaru ‘i tiempi! ‘Na vota , prima di ‘sta dichiarazione c’era un travagliu tra li parienti e pua quannu la cosa era già appianata, si facivanu ‘ncuntrari li ziti! Ma, bando alle chiacchiere! Aspetta ca vaju dda banna  ti li chiamu e ti li prisientu! ( va nella porta di sinistra e chiama la moglie) ‘Gnura Calò, o ‘gnura Calò ( entra Calò)

Calò
Chi c’è?

Bartulu
( al  padre ) Patri , patri mi piaci chissa!

Caluzzu
Ascunta, bieddu , si ti interessa chissa  ti la po pigliari! Ti la po caricari ‘ncapu ‘i spaddi!

Calò
Scusatimi, chi è ‘stu  ciciuliu tra di uantri! Baciammo li mani don Gangitanu, e anchi a tia Bartulu!

Bartulu
Sabbenedica ‘gnura Calò nun mi n’aviva addunatu ca era vossia!

Caluzzu 
Vinni Gangitanu cu lu figliu Bartulu ca si voli fari zitu cu una di li nostri figli! Ora ja vaju dda banna e li vaju a chiamu!

Calò
Ricordati di la liggi di l’anticu!

Caluzzu
Muta! Sacciu ja chiddu c’ha fari! ( esce dalla sinistra)

Caò
Allura vi piaci una di li ma figli? Viditica li ma figli sunnu timorati di Diu!

Gangitanu
Ma anchi ma figliu è un buon partitu! Travagliaturi! Tuttu ‘u jornu ‘n campagna! Si ni va ‘a matina e veni ‘a sira! Sempri ‘n casa! (entra Caluzzu)

Caluzzu
Allura, Bartulu ora ti prisientu li ma figli! Vidica nun li chiamu di nomi , cu sa ti po ‘nfluenzari! Li chiamu: nnummaru unu, nnummaru dù e nnummaru trì! Capisci!

Bartulu
Cuomu un libru apiertu!

Caluzzu
( chiamando ad alta voce) Figlia nnummaru unu, bedda di papà!Appropinnn…quati! ( entra Fede col suo vestito rosa fa il giro della scena e va via, reazioni a soggetto, musica di sotto fondo) Cuomu ti parsi?

Bartulu
Bedda è!

Caluzzu
E vu don Gangitanu nenti diciti?

Gangitanu
A iddu ava piaciri?

Calò
E chi  doti  dati a vostru figliu?

Gangitanu
Ma muglieri prima di muririri ci fici tuttu! Lu vistì d’ ‘a testa a li piedi di ‘ncapu e di sutta!  Nun ci fici mancari nenti! Ci fici 'a doti tuttu a setti a setti, sulu mutannuna ci ni fici abbunnati. Anchi a mia mi inchì l'armadi di mutannuna! Santa fimmina! Paci all’anima sua! (Caluzzu si alza e va a vedere se la seconda figlia è pronta)

Caluzzu
Allura tutti pronti pi la figlia nnummaru du’! Dai figlia nnummaru du’, bellezza di mamma, approprin…appropin…trasi figlia! Fatti vidiri! ( entra di nuovo Fede con il vestito giallo della sorella. Ha in testa un cappellino che le nasconde un po il viso. Fa il giro della scena e poi rientra) E allura? Bartulu, ti piaci 'a nnummaru dù?

Bartulu
Chissa è puru bedda ...ma ... nun sacciu avi qualchi cosa ca nun ’arriniesciu a capiri! S’assimiglia cu chidda di prima!

Caluzzu
E allura pirchì sunnu suoru? Sunnu figlie d’ ‘a stessa matri e di lu stissu patri! 

Calò
Mater semper certa est, pater nun si sapit!

Caluzzu
Nun ti nni nesciri cu li to soliti sparati ‘n latinu! Ca ja sugnu ‘u patri! E ci puozzu siggillari! Repubblicana! Allura  don Gangitanu nenti diciti di ‘sti carusi?

Gangitanu
Iddu è ‘u partitu e iddu s’ava accuntintari!

Caluzzu
Roba bona è! Vidiemmu a chi puntu è la nnummaru trì! (s’avvicina alla porta ed invita la figlia a comparire) Dai figlia nnummaru trì tesoro di papà e mamma appro…trasi puru tu! ( entra di nuovo Fede con  il vestito celeste della sorella. In testa ha dei cerchietti e dei fiori che le coprono interamente i capelli  tutti sciolti) Eccu,  ‘a figlia nnummaru trì! ( si fa il giro della scena ed esce) Allura? Chi ti ni pari di chista, nun è puru un bigiù?

Bartulu
Veru bedda è, cu tutti ddi sciuri mi pari ‘a primavera! Anchi chista s’assimiglia all’antri du’ suoru!

Calò
E allura pirchì su’ suoru! Figli d’ ‘a stissa matri e di lu stessu patri, almenu! ( guarda la moglie)

Bartulu
 Ma ja sugnu un carusu semplici, tutti ‘sti paramenti chi si mittinu li fimmini nun mi piacinu! Preferisco ‘a semplicità!

Caluzzu
E a cu vua tu? Cu ti piaci? ‘A nnummaru unu, ‘a nnummaru du’ o a nnummaru trì?

Bartulu
Preferiscu ‘a nummaru unu! E mi dicissi cuomu si chiama?

Calò
Ora ti lu putiemmu diri, ora ca ‘a sciglisti! Si chiama Fede! 

Caluzzu
Fede di nomi e fede di fattu! ‘E ‘na carusa ca ti resterà fedele pi tutta ‘a vita!

Gangitanu
‘A chiamassi accussì ci prisentammu ‘u zitu!

Caluzzu
Giustu! ‘Gnura Calò a tia l’onuri di chiamari a nostra figlia Fede!

Calò
(avvicinandosi alla porta chiama Fede) Fede, Fiduzza, amuri di la mamma, arricampati figlia mia! ( entra Fede accompagnata da una musichetta)

Caluzzu
Fede t’apprisientu ‘u to zitu, salutalu! ( molto timida si avvicina a Bartolo e lo saluta)

Fede
Piaceri ja sugnu Fede!

Bartulu
Piacere ja sugnu Bartulu!

Caluzzu
Benissimo pi oj basta! Ti po’ accomodari ni li to stanzi!

Gangitanu
Ponnu stari ancora tanticchia?

Caluzzu
Don Bartulu, pi oj chiujemmu ! Picca 'a vota, nun vulissi ca ci facissi mala digestioni! Dumàni, dumàni li faciemmu 'ncutrari ancora! C’è tantu tiempu!

Gangitanu
Allura livammu ‘u disturbu! Baciammu ‘i mani don Caluzzu, baciammo ‘i mani ‘gnura Calò! Don Caluzzu e mi raccumannu pi l’antra sinzalia! 

Caluzzu
Prestu dittu e prestu fattu!

Bartulu
Ossequi! ( escono)

Calò
‘Na cambiali in menu! 

Caluzzu
‘U partitu è buonu! ( bussano alla porta è Decu, un ragazzo alla buona, aiuta il padre in campagna, hanno un allevamento di vacche, solo quattro. Quando parla è sovrappensiero come se aspettasse qualcuno. Calò va ad aprire)

Scena IV

Detti , Decu e Speranza

Decu
Sabbenedica don Caluzzu e  a vossia ‘gnura Calò! Uantri ci siti?

Caluzzu
Santu figliu! E cu ci avissi essiri?

Decu
No diciva accussì, tantu pi diri!

Caluzzu
Assettati, figliu! Ih, Decu cuomu va ‘u travagliu?

Decu
N’arrangiammu! Ogni tantu li vacchi fannu capricci e latti ni fannu picca! Ma ‘u riestu di la famiglia unni è?

Caluzzu
Forsi dda dintra, ma tu cu ccu vua parlari?

Decu
Cu ccu vuogliu parlari?...cu vossia!

Caluzzu
Allura abbucca!

Calò
Quantu vacchi aviti?

Decu
Sulu quattru’! N’avivamu sei ma pi bisuognu ni l’ammu mangiatu! Ma sientu vuci dda banna! Cu c’è?

Caluzzu
Nun ti lu dissi! Ci sunnu li ma figli!

Decu
Ah, li so figli!

Caluzzu
Ih dimmi in che cosa ti puozzu serviri?

Decu
Vinni …vinni…!

Caluzzu
Vinisti?

Decu
Ah, si, vinni pi ‘na sinzalia!

Calò
Ja vi lassu! Ti salutu Decu!

Decu
Sabbenedica ‘gnura Calò! 

Caluzzu 
Allura Decu sugnu tuttu tua!

Decu
Don Caluzzu mi vulissi fari zitu!

Caluzzu
Giustu figliu, un masculu senza  ‘na fimmina chi masculu è? 

Calò
Chiddu c'haju dittu sempri ja!

Caluzzu
Oj nenti hai di fari? Vatinni dda banna! ( Calò esce) E dimmi ,  cu è ‘sta furtunata?

Decu
Vidissi…mi piaci…chi sacciu!

Caluzzu
Deciditi figliu, se no ‘u latti si fa àcitu! 

Decu
Vidissi…nun lu sacciu mancu ja! Mi vinni n’arsura a la gula! Chi fa ci diciti a li vostri figli di purtarimi canticchia d’acqua!

Caluzzu
A li ma figli? Proprio a li ma figli? Certu! ( s’avvicina alla porta di sinistra e grida) C’è Decu, cu ci porta un bicchieri d’acqua? Accussì scopriemmu cu è l’interessata!    ( a Decu ) Ora subitu arriva, arriva cu lu zuccaru!

Decu
No, don Caluzzu anchi senza zuccaru! ( entra Speranza con un bicchiere d’acqua in mano. Decu arrossisce tutto, ha difficoltà a parlare) 

Caluzzu
Eccu l’acqua cu lu zuccaru!

Speranza
Buongiorno Decu ccà c’è l’acqua…! ( i due si guardano e sorridono )

Caluzzu
…E lu zzuccaru! ( Decu rimane ammutolito, Speranza si beve il bicchiere con l’acqua) Chi ti successi Decu? Ti santà ‘a lingua?

Speranza
Eccu l’acqua! ( da il bicchiere vuoto a Decu e non lo piglia. Guarda estasiato a Speranza) 

Caluzzu
( piglia il bicchiere e lo da in mano a Decu) Decu, vivi! ( guarda il bicchiere e non c’è acqua) E unni è l’acqua?

Speranza
Mi la vippi ja mi siccà  'a gula…!

Caluzzu
…E anchi 'a lingua! Ascunta Decu pi la sinzalia fa viniri a to patri e to matri accussì aggiustammu 'a facenda! Cridu ca ‘na sinsalia accussì veloci nun putiva succediri! Vatinni!

Decu
Ma senza capiri chi sinsalia…!

Caluzzu
Decu vidica ja nascivu prima di tia! Vatinni e porta a to patri e to matri accussi parlammu di lu fidanzamentu!

Decu
Tutti cosi capi? Vossia è d’accordu?

Caluzzu
Si, d’accordu sugnu, ma vatinni subitu se no mi ni pientu!

Decu
Scappu! Vaju e pua viegnu cu ma patri e ma matri! Ti salutu Speranza!

Speranza
Addio Decu! ( va per avvicinarsi)

Caluzzu
Ancora prestu è! Prima ‘u contrattu e pua…!

Decu
Scappu! ( esce dalla comune)

Caluzzu
Figlia, mi putivatu diri ca c’era un partitu ca era ‘nteressatu di tia!

Speranza
Patri, frisca è ‘a notizia!

Caluzzu
Tantu frisca nun mi pari! ( irrompe in scena Cuncetta. Ha in mano delle valigie, e una gabbia con un cardellino)

Scena  V

Detti , Cuncetta, Fede, Speranza e Carità

Cuncetta
Lestu, ajutatimi, fori c’è ‘u tabutu!

Caluzzu
E cu lu sta purtannu?

Cuncetta
Li facchini!

Calò 
E pirchì nun trasinu?

Cuncetta
Sunnu superstiziosi! Iddi diciunu, quannu si porta un tabutu a una viva chissa è disgrazia bella e bona! Si fussi morta allura no!

Caluzzu
E mi tocca fari puru chissu! (alla moglie) Ajutami!

Calò
Non sia mai!

Caluzzu
(chiamando le figlie ) Fede, Speranza, Carità viniti! ( entrano le figlie)

Fede
Chi c’è patri?

Calò
Uantri 'u vulistivu e ora cacati li conseguenzi! Vinni vostra zia cu tutti li coffi e li cufina! Lu cufinu cchiù ranni ristà fori!

Caluzzu
Lestu aiutatimi a pigliari ‘u tabutu! ( escono per rientrare subito con la bara. Reazione a soggetto dei presenti. Musica funebre. Ad un certo punto viene presa da un malore al cuore Calò)

Calò
Ajutu, ajutu  mi sientu pungiri ccà! ( si tocca il cuore ) ‘U cori, 'u cori  mi fa mali!

Cuncetta
Ajutu vostra matri si senti mali! ( le tre figlie con il marito laciano cadere a terra la bara vanno a soccorrere la madre) 'U tabutu si butta su di esso salvaguardandolo)

FINE PRIMO ATTO

ATTO SECONDO

La stessa scena del primo atto, il  letto che si trova sotto l’alcova servirà per Concetta. Sotto il letto è situata la bara. Ai bordi dell’alcova sono sistemate oggetti che servono per bloccare le iettature , aglio, ferro di cavallo , corna, grattugie.

Scena I

Caluzzu, Calò

Calò
‘ U vidi? Chi ti diciva ja? Ca ‘sta cascia ( indica il letto ) n’aviva purtari sfurtuna e disgrazij! Nun n’haju cchiù rizziettu di quannu trasì ‘sta cascia! 

Caluzzu
Unni è ‘sta sfurtuna, ah, unni sunnu ‘sti disgrazij dimmini una!‘A testa è ca ti fa fantasticari! 

Calò
Ti ricordi duluri , pungigliunata mi vinni a ‘u piettu ddu jurnu ca to suoru ni purtà ‘stu bellu rialu?

Caluzzu
Vidica ‘u duluri, ti vinni pirchì ni li minni, cuomu fa di solitu, ci attacchi ‘a truscitedda cu li sordi attaccati cu lu  spinculuni! Ti ricuordi mala figura mi facisti fari quanti jemmu a Palermu a la stazioni pi fari ‘u bigliettu? Avivatu pagari e circavatu ‘i sordi e nun li truvavatu pua  accuminciasti a diri, tuccannuti ‘a minna: Talè che bella chista…talè che bella chista! Pua ti tuccasti  l’antra minna e ripigliati a diri: Talè che bella chist’antra...talè che bella chist’antra…! E ‘u biglittaru t’arrispunnì: Signù li niscissi tutti du’ e taliammu qual è cchiù bella! 

Calò
Però tu nun ci dicisti nenti!

Caluzzu
Nun ci dissi nenti? L’aviva ringraziari cu ddi risati chi mi fici fari!

Calò
Sempri ‘u solitu sì! E allura?

Caluzzu
Allura chi?

Calò
C’amma fari cu ‘stu tabutu?

Caluzzu
Haju un pianu! Ascunta ci jsti ni Cicca e Ninu e pi farini pristari li tunichi d’ ‘a confraternita…? 

Calò
Ci mannavu a to figlia Carità e l'avissi a purtari tra un vidiri e svidiri! ( bussano alla porta è Ciancianedda, Calò va ad aprire - rientrando) Calù, c’è Carmina Ciminna ‘ntisa ‘a ciancianedda! Chi avi chissa di spartiri cu nantri? O cu tia? Pi casu…?

Caluzzu
Ja? Mittimi cu ‘na fimmina di chissa? Non sia mai! Falla trasiri! ( Calò esce per rientrare subito con Ciancianedda)

Scena II

Detti e Carmina 

Carmina
( E’ soprannominata ciancianedda in quanto indossa una cintura, a cui sono appese  delle piccole campanelle. Quando si muove suona come una campanella. Indossa pure collane e bracciali . Veste come una  gitana, con un trucco esagerato sul viso) Salutu don Caluzzu! E salutu anchi a vossia ‘gnura Calò!

Caluzzu
Accomodati… Cian…Carmina!

Carmina
Nun si preoccupassi, mi chiamassi cu la ma ‘ngiuria Ciancianedda, tutti accussì mi canuscinu! Ciancianedda!

Calò
Ti chiamanu ciancianedda pi tutti ‘sti cianciani chi puorti appriessu?

Carmina
Sissi!

Caluzzu
E pirchì?

Carmina
Viegnu e mi spiegu! Ma patri, bonarma era custodi a lu campusantu d’ ‘u paisi! Siccuomu nun avivamu ‘na casuzza unni putiri stari, ni jammu ad abitari dintra ‘na stanza d’ ‘u cimiteru! Ja carusa chi faciva ‘a sira, a lu scuru mi nni jva firriannu pi li tombi, assicutannu li cannileddi di lu picuraru…!

Caluzzu
Chi ssù sti cannileddi d' 'u picuraru?

Carmina
Li lucciole! Perciò cuomu ci satava diciennu assicurava sti lucciole ca si javanu a pusari vicinu ‘i lumini addumati e mi piaciva jucari cu li  lumini, e sti cannileddi di lu picuraru! Jucava, jucava sina a lu puntu ca lu juocu si trasfurmà in viziu! Qual’ era ‘stu viziu? Ci dava fuocu a tutti li tombi d’ ‘u cimiteru, sbambavanu cruci e fratti! Vampi c’arrivavanu a ‘u cielu! Ma patri si n’addunà di ‘stu juocu e scantannusi ca li animi di li muorti si vendicassiru ‘ncapu di mia, m’attaccà a li scianchi ‘na cintura cu appinnuti ‘i ciancianeddi, ca secunnu iddu, è veru fu, ‘u suonu di li ciancianeddi avissiru scacciatu eventuali animi maligni , tieniennusi accussì lontani di mia! ‘U capì, pirchì aju tutti ‘sti ciancianeddi?

Calò
Chi vua diri “ veru fu “?

Carmina
Li ciancianeddi attaccati a li scianchi funzionavanu! ‘Na sira mentri girava cuomu a ‘u solitu pi li viuzzi d’ ‘u campusantu, vitti di luntanu ‘na vampicedda ca lisciva di la tomba e pua addivintava anta tanta, anta quantu a mia! Dissi cu è ca duna fuocu a li tombi, ja no! Allura cu po essiri? Dissi tra mia e mia! Chi fici , allura, ja mi misi a santari e fari sunari li ciancianeddi! Tra un vidimi e svidiri la vampa scumparì!

Caluzzu
Carmina, cangiammu discursu…ca ‘sti cosi mi fannu arrizzari ‘u pilu! Ja nun ci cridu ma mi scantu!

Carmina
Mi dispiaci, ma pi chiddu chi ci ha diri è sempri ‘u stissu discursu!

Calò
Chi vuliti diri Carmina?

Carmina
Uantri ‘u sapiti unni staju ja?

Calò
No!

Carmina
( a Caluzzu) Vossia ‘u sapi! Ha vinutu un saccu di voti!

Calò
( guardano il marito guardingo) Attia chi voli diri Carmina?

Carmina
Nun si preoccupassi ‘gnura Calò, so marito è fedele! Nun l’ha mai tradutu! Dintra di mia nun ci ha mai scarpisatu! Ja staju sutta ‘a casa unni sta vostra cugnata Cuncetta, eccu pirchì ja dissi ca vostru maritu ‘a sapi ‘a porta!

Calò
Ah, tu sutta di ma cugnata stai?

Carmina
Esattamenti! Allura caru don Caluzzu e cara ‘gnura Calò, ( a Caluzzu) vostra suoru, a za Cuncetta s’accattà un tabutu, cridu ca uantri ‘u sapiti!

Caluzzu
Certu ca ‘u sapiemmu!

Carmina
Perciò stava diciennu ca di quannu s’accattà ‘u tabutu e si lu purtà dintra la so casa, l’affari mia vannu mali! Nuddu mi veni a trova! Dicitimi si po continuari ‘na cosa di chissa! Ma la cosa cchiù gravi è ca la notti nun duormu! Sientu ‘ncapu ‘u ma tiettu rumura strani! Pari ca s’arrizzolanu tutti ‘i mobili! Pari un tirrimotu! Ora ja vinni ni uantri si putiti cunvingiri a vostra suoru di livarisi di dintra ‘stu binidittu, anzi ‘stu malidittu tabutu! Ja nun ci potti, viditi si ci putiti uantri!

Caluzzu
Cara Carmina ‘u problema è statu risoltu! La cascia da muortu nun c’è cchiù ‘n casa di ma suoru! Avi tri  simani ca nun ci l’avi cchiù dintra!

Carmina
Nun po essiri! Nun po essiri, unu pirchì fina a jeri nuddu m’ha vinutu a truvari, l’antru pirchì anchi stanotti sintivu rumura , cuomu a lu solitu, ‘ncapu la ma stanza!

Calò
Carmina viditica ma cugnata avi tri simani chi dormi ‘ncasa mia! Cuomu po essiri ‘u fattu?

Carmina
Li animi maligni! Li animi maligni ristaru dintra ‘a casa di vostra cugnata! Bisogna farici un esorcismu! Chiamati a Patri Cicciu e la faciti bìnidiciri! Prestu, se no li animi piglianu possessu di tutta ‘a casa e nun niscienu cchiù! Bisogna estirpari ‘u mali a la nascita! Lestu!

Caluzzu
E va beni ora parlammu cu ma suoru , chiamammu a patri Cicciu e faciemmu st’esorcismu! Però vuogliu fattu un favuri di tia!

Carmina
Abbuccassi, don Caluzzu, sugnu a sua completa disposizione!

Caluzzu
Dimmi ‘na cosa ma suoru ogni tantu va ni la so casa?

Carmina
Certu! La vidu acchianari, chi va a fari nun lu sacciu!

Caluzzu
Tu ha fari ‘na cosa quannu la vidi arrivari, si pi piaciri vai ad avvisari a Gangitanu Garlisi…!

Carmina
…’U Califfu?

Caluzzu
Propriamente! Tu l’h’ avvisari ca ma suoru è dintra, ca pua…( si avvicina all’orecchio di Carmina e le sussurra alcune cose) ‘U capisti?

Carmina
Tutti cosi capivu è la ma materia! Ma livatimi ‘na curiosità vostra suoru si stabilì ni la vostra casa e ‘u tabutu chi fini fici? ( Caluzzu e Calò fanno segnale verso l’alcova con i due pollici come se chiedessero l’autostop , Carmina capisce un'altra cosa e facendo lo stesso segnale) Tutto a posto?

Calò
Ma quali tutto a posto! Tutto sul posto, sotto il letto!

Carmina
Nun lu capisciu!

Caluzzu
‘U tabutu è sutta ‘u liettu! ( indicano il letto )

Carmina
( alzandosi di botto e incominciando a saltellare facendo suonare le campanelle ) Oh Bedda Matri, livativi di dintra ‘stu tabutu pirchì li disgrazij trovanu puostu! Liberativini, liberativini! ( esce. Caluzzu e Calò si guardano )

Caluzzu
Ja nun ci cridu…ma mi scantu!

Calò
‘A curpa è sempri tua! Si m’avissitu ascuntatu…!

Caluzzu
Tu cridi a tutti ‘sti fantasij di Ciancianedda? 

Calò
E cuomu t’ ‘u spieghi ‘u fattu, ca senti rumura ‘ncapu la so stanza? E cuomu ti lu speghi ca è da quannu trasì ‘stu tabutu ccà dintra nuddu ha vinutu a dumannariti li sinsalij? Ah? Dunami ‘na spiegazioni!

Caluzzu
Fantasij sunnu! E’ tutta ‘a menti ca joca e fa brutti scherzi! Sunnu coincidenzi! Disgrazij, a quali disgrazij! Nun ci cridu, nun ci cridu…!

Calò
Però ti scanti! Chi ci dicisti all’uricchia a Ciancianedda?

Caluzzu
Pua t’ ‘u spiegu!( entra Speranza piangendo)

Scena III

Detti ,Speranza , Fede , Cuncetta e Carità

Calò
Chi successi a figlia?

Speranza
( piangendo con disperazione) M’ammazzu, m’ammazzu…! Ora vi fazzu a vidiri ja! (esce dalla sinistra)

Caluzzu
Ma chi ci successi?

Calò
Ja ni sacciu quantu a tia! ( rientra Speranza con un sacco di juta pieno di paglia, ca verso il lettino posto sotto l’alcova e tira fuori la bara)

Speranza
Ora ci dugnu fuocu! ( piglia il sacco e lo svuota din tutta la paglia contenuta)

Calò
Ma chi fa figlia?

Caluzzu
Chi ti successi?

Speranza
Mi lassà, mi lassà!

Calò
Cu ti lassà?

Speranza 
Decu! 

Caluzzu
E pirchì?

Speranza
Pi curpa di ‘stu tabutu! Dicica nun voli viniri cchiù ccà e nun ni voli sentiri parlari di mia, pirchì ‘u tabutu ci porta disgrazij! In un misi ci hannu murutu tri vacchi, e tuttu pi curpa di ‘stu tabutu! Ora ja ci dugnu fuocu! ( piglia dei fiammiferi e tenta di dare fuoco ma viene fermata dai genitori. Entra Fede piangendo)  

Fede
( andando verso i genitori ed abbracciandoli) Matri, patri, ja riestu zitella! Riestu zitella! Ora pigliu ‘na pistola e m’affucu! Anzi no! ( esce dalla sinistra )

Calò
Ma chi ci successi a chist’antra?

Caluzzu
Come sopra, ja ni sacciu quantu a tia! (rientra con un’ascia in mano)

Calò
Oh Diu, foddi niscì ma figlia! Ni voli ammazzari!

Caluzzu
Fermati , figlia chi vua fari cu ‘st’accetta?

Fede
Patri vuogliu stiddari ‘stu tabutu! Di quannu trasì ccà dintra Bartulu nun ni voli sentiri cchiù parlari di mia! Li cosi in campagna ci vannu mali! Ora ja lu stieddu e fazzu finiri tutti cosi! ( parte per distruggere la bara ed in contemporanea Speranza va per appicciare il fuoco. I genitori cercano di fermarle. Reazioni a soggetto. Dalla comune entra Cuncetta che nel vedere la scena incomincia a inscenare una crisi isterica e va a buttarsi sopra la bara , a pancia in giù, per ostacolare i gesti delle due nipote)

Cuncetta
Assassini, assassini! Mi vuliti lassari ‘n miezzu ‘na strata! Assassini! Chiddu chi vuliti fari, prima ata passari ‘n capu il mio cadavere! ( entra Carità con un fagotto in mano che contiene gli abiti della confraternita,  nel vedere la zia sulla bara incomincia a piangere e a disperarsi, buttando in aria il fagotto)

Carità
‘A zia Cuncetta murì! ‘A zia Cuncetta murì! Matri, patri quannu fu? ( si butta sul corpo di Cuncetta e la colpisce violentemente fino a farle male)

Cuncetta
M’ammazzà, m’ammazzà!

Carità
Anniviscì, anniviscì! Viva è ‘a pina Cuncetta! Viva è ‘a pina Cuncetta!

Cuncetta
( messa davanti la bara con le braccia aperte) Di ccà nun passa nuddu! Infierite sul mio corpo e non sulla mia creatura!

Calò
Vi vuliti calmari tutti? Speranza dimmi chi ti successi?

Speranza
Decu nun ni voli sentiri cchiù di mia! Di quannu si fici zita cu mia e ccà dintra trasì ‘stu tabutu l’affari ci vannu mali!

Fede
Puru Bartulu mi lassà! Anchi a jddu da quannu si fici zitu cu mia e ca dintra trasì ‘u tabutu ni la campagna ci siccaru tutti cosi!

Calò
‘U vidi ‘a cugnata chi tirrimotu c’è ni ‘sta casa pi curpa di ‘stu tabutu!

Cuncetta
‘A curpa nun è d’ ‘u tabutu! ‘A curpa è di ‘u marciu c’aviti ni la menti! Si vuliti mi ni vaju arrieri n’ ‘a me casa!

Caluzzu
( alla moglie e alle figlie ) Facitimi un piaciri, jti tutti dda banna a mangiari ja riestu ccà cu ma suoru!

Calò
‘A cugnata,  chi vua diri ca ‘u marciu è n’ ‘a nostra menti? 

Cuncetta
‘A menti voli dari ‘na spiegazioni a tutti ‘i cosi negativi chi ni succiedinu n’ ‘a vita!Allura chi fa ‘a menti, nun ci ha rinesci a dari ‘na spiegazioni e allura chi fa? S’aggrappa, s’aggrappa a delle illusioni giustificannu accussì ‘a negatività !

Calò
O s’aggrappa o nun s’aggrappa fattu sta ca li cosi ccà ni  ‘sta casa vannu mali da quannu trasì ‘stu schifiu di tabutu!  

Caluzzu
Basta, basta finiemmula ca è tardi, carusi, pi  favuri scupati ccà ‘n terra, e pua vi nni jti dda banna !( le figlie pigliano una scopa e puliscono) 

Calò
Tu nun vieni! E to suoru?

Caluzzu
Ja mangiavu antura mi pigliavu un piezzu di pani e pi cubanaggiu un piezzu di tumazzu!

Calò
E tu Cuncetta nun vieni a mangiari?

Cuncetta
Ja mi mangiavu ‘na guastedda a ‘u furnu d’ ‘a z’Annicchia! Ora mi vaju a mittu a cammisa da notti e mi vaju a curcu!

Calò
Ja mi vaju a mangiu tanticchia di pani, fazzu jri a curcari li ma figli e puru ja mi mittu ‘a cammisa di notti e mi curcu! Amuninni carusi! (escono dalla sinistra tutti tranne Caluzzu e Cuncetta)   

Caluzzu
Cuncè, nun si po truvari ‘na soluzioni a ‘stu problema? ( indica la bara nche Concetta sta situando sotto il letto) Nun lu vidi ca li cosi vannu mali! Nuddu veni cchiu pi li sinsalij! Li ma figli ristaru senza ziti!

Cuncetta
Ti scanti, veru?

Caluzzu
No, nun ci cridu…!

Cuncetta
Però ti scanti! Ascunta, l’unica soluzioni è ca mi nni vaju ‘na me casa! Mi vulistivu ccà dintra cu tutti li troffi…! Ne jusu cu li viertuli e susu cu li visazzi

Caluzzu
Però…!

Cuncetta
Nun c’è però!

Caluzzu
E va beni! Sia fatta ‘a voluntà di Diu!

Cuncetta
E chidda mia!

Caluzzu
Ascunta Cuncè, cangiammo discursu, vidica Gangitanu m’addumannà ancora…!

Cuncetta
Ascunta o frati ti dissi can un ni vuogliu sentiri di sposalizij! A st’età chi vua? Ca mi maritu cun un viecchiu pupù pi stujarici ‘a bava ca ci nesci d’ ‘a  vucca ? O pi stujarici ‘u culu? O ‘a notti farici musci musci pi nun farlu runfuliari? No, mai e poi mai! St’ultimi jorna ca mi restanu li vuogliu passari in santa paci!

Caluzzu
Ma tu nun ha avutu ‘spirienza di sposaliziu, quindi nun lu po capiri…chi significa aviri un masculu a ‘u sciancu!

Cuncetta
Haju sintutu parlari a chiddi maritati e m’abbasta! Ora lassami jri a mittirimi ‘a cammisa di notti, ca mi sta calannu ‘u suonnu!( esce dalla sinistra)

Caluzzu
Un mulu! Tistarda cuomu un mulu! ( entra Calò )

Calò
E allura?

Caluzzu
E allura…nenti! I to figli si jeru a curari?

Calò
Tutti tri!

Caluzzu
Passammu all’ultimu rimediu! Ci jsti a pigliari li tonachi d’ ‘a confraternita ni Cicca e Ninu?

Calò
Ci jvu! Sunnu dda banna n’ ‘a camera di liettu! 

Caluzzu
Benissimu! 

Calò
Ma si sicuru ca s’addummisci subitu?

Caluzzu
Sicurissimu! Appena posa ‘a testa ‘n capu ‘u cuscinu s’addummisci subitu e accumincia a runfuliari e mancu ‘i bummi ci puonnu pi givigliarla! Ccà è! ( spunta Cuncetta in camicia da notte. Papalina e vaso da notte in mano)

Cuncetta
E antri nun vi jti a curari?

Caluzzu
Si! Ni stammi jennu! 

Cuncetta
E allura bonanotti!

Caluzzu
Bonanotti!

Calò
Bonanotti, Cuncè! (escono dalla porta di fronte che dovrebbe essere la loro stanza.Cuncetta si corica, piglia la bara la apre ed esce fuori un fagotto con dentro dei soldi e li conta)

Cuncetta
Ci sunnu tutti! Ccà dintra nuddu ‘i tocca ‘i sordi! ( sistema la bara sotto il letto le solite preghiere di rito poi spegne la luce si addormenta subito mettendosi a russare. Alcuni secondi la scena vuota ed entrano vestiti da fantasma Caluzzu e Calò. Hanno il cappuccio in testa con due buchi all’altezza degli occhi,  guanti bianchi nelle mani. Incominciano a sentirsi urla , grida e lamenti )

Caluzzu
( con voce d’oltretomba ) Cuncetta, Cuncetta ja sugnu l’anima di to patri! ( Concetta non da segni di vita) CUNCETTA, CUNCETTA, ja sugnu l’anima di to patri!

Calò
( al marito ) Nun ti senti ! Grida cchiù forti!

Caluzzu
CUNCETTA, CUNCETTA JA SUGNU L’ANIMA DI TO PATRI!

Calò
( al marito) Pruovu ja! Cuncetta , Cuncetta ja sugnu l’anima di to patri!

Caluzzu
( pestandole il piede ) Chi ti sparanu ha diri l’anima di to matri!

Calò
Già, veru è! Cuncetta, Cuncetta ja sugnu l’anima di to matri! ( Concetta non da segni di vita)

Caluzzu
Nun ni senti! Aspetta ca la vaju a tuculiari! (va verso la sorella e la smuove. Concetta da segni di vita allora Caluzzu torna al suo posto e si mette il cappuccio ma al contrario, quindi non vede niente) Cu astutà ‘a luci, nun vidu nenti!

Calò
Chi ti sparanu nun lu vidi ca haj ‘u cappucciu  a ‘u cuntrariu! (glielo toglie e lo rimette a posto) Gridammu ‘nsemmula! ( gridano assieme ) CUNCETTA, CUNCETTA JA SUGNU L’ANIMA DI…( si guardano in faccia e si chiedono cosa dire) Di to patri e di to matri! DI TO PATRI E DI TO MATRI! ( Calò piglia il vaso da notte , si avvicina a Cuncetta e glielo sbatte in testa e ritorna poi al suo posto)

Cuncetta
Cu è? Cu è?

Caluzzu
Cuncetta, Cuncetta ja sugnu l’anima di to patri!

Calò
Cuncetta, Cuncetta ja sugnu l’anima di to matri!

Cuncetta
Oh Bedda Matri e chi vuliti?

Caluzzu
Piglia ‘u tabutu ci du’ fuocu e fa ‘la vampa di l’Immmaculata!

Cuncetta
Ma ja l’accattavu pi fari ‘a volontà di ‘a matri! Parlati vu matri!

Calò
Veru è! Quannu era viva, ma ora sugnu morta e cangiavu volontà!

Cuncetta
Nun po essiri!

Calò
Cuomu nun po essiri? Vuoi disubbidire alla mia volontà?

Caluzzu
Giustu dici to  matri!

Cuncetta
Siemmu sicuru ca uantri siti l’animi benigni di ma patri e di ma matri e non chiddi maligni?

Calò
Ancora insisti! Nantri siemmu, chiddi benigni!

Cuncetta
Vidiemmu si è veru! ( piglia da sotto il cuscino una pistola e spara alcuni corpi in aria. )

Caluzzu 
Minchia! Nun mi l’aspittava chissa! (Presi dalla paura non sanno cosa fare, girano la stanza e poi si dirigono nella loro camera. Dalla sinistra entrano le figlie: Fede, Speranza e Carità tutti e tre in camicia da notte di colore celeste, verde e rosa abbinati pure dello stesso colore il cappuccio e le scarpe da notte)

Scena IV

Detta, Fede, Speranza, Carità, Caluzzu e 

Fede
( accendono la luce) Chi successi?

Speranza
Cu sparà?

Carità
Pina Cuncè chi successi?

Cuncetta
‘U diciva ca eranu chiddi maligni! ( entrano Caluzzu e Calò in camicia da notte e il relativo cappuccio. Hanno le camicie da notte bagnate all’altezza del bacino)

Caluzzu
Chi fu ‘stu cuorpu di pistola?

Calò
Bedda matri chi scantu chi mi pigliavu!

Fede
Patri, matri siti tutti vagnati!

Caluzzu
( i due si guardano) D’ ‘u scantu ni pisciammu di ‘ncuoddu!

FINE SECONDO ATTO

ATTO TERZO 

La stessa scena del primo e secondo atto, sono stati tolti dall’alcova tutti gli amuleti. La bara non c’è più sotto il letto .

Scena I

Caluzzu, Calò e Cuncetta

Caluzzu
La quiete dopo la tempesta! Vidiemmu si li cosi ora cangianu!

Calò
Sulu sulu ca nun haju cchiù dintra ddu malidittu tabutu, mi sientu  n’antra ora! Bartulu ora è cchiù sirenu! ‘A vìnnita ci va beni! Oj avissi viniri a truvari a to figlia Fede! Decu li vacchi stannu tutti beni! Dicica era un vermi c’attaccavi l’armari e li faciva muriri, e anchi jddu avissi a viniri! Sulu to suoru nun ni voli sentiri parlari di Gangitanu! Ora dicu ja, stari dintra la so casa, sula…si maritassi cu Gangitanu accussì avissi cumpagnia!

Caluzzu
Aspetta e vedrai!

Calò
Chi vua diri?

Caluzzu
Aspetta e vedrai! ( entra di corsa Cuncetta tutta trasandata) Eccola!

Cuncetta
 ( disperata, piangendo) Oh Diu, oh Diu! Pirdivu la ma verginità! Pirdivu la ma verginità! Sono stata violentata!

Caluzzu
Calmati ‘a suoru, dimmi chi successi!

Calò
Assettati ‘a cugnata e cuntami!

Cuncetta
Ddu viddanu, ddu viddanu di Gangitanu ha abusatu del mio corpo! Trasì dintra la  ma casa cu ‘na violenza, cuomu si fussi ‘na tromba d’aria! Mi jttà ‘n capu ‘u liettu è ha abbusato di mia! (piangendo a dirotto) Nun sugnu cchiù cuomu mi fici ma matri! Nun sugnu cchiù signurina!

Caluzzu
Cu, Gangitanu?

Calò
‘U patri di Bartulu?

Cuncetta
Si jddu, jddu ha abusato del mio corpo!

Caluzzu
( Caluzzu recitando bene la sua parte, sa che la sorella le impedirà qualsiasi sua decisione ) E tu non hai opposto resistenza? Nenti facisti per impedire quest’atto brutale?

Cuncetta
E chi aviva fari? Mi ha subito disarmato! Prima circavu di resistiri....!

Calò 

E tu nenti facisti?

Cuncetta
C'aviva a fari, ah,   dissi a mia stessa” Vidiemmu unni voli arrivari”! Pua mi misi    ‘ncapu ‘u liettu…!

Calò
E tu nenti ci dicisti?

Cuncetta
Chi ci aviva a diri? Dissi a mia stessa: Vidiemmu unni voli arrivari! Pua mi strazzà tutta ‘a vistina…!

Caluzzu
E tu sicuramneti , resisitisti?

Cuncetta
No! Dissi a mia stessa: Vidiemmu unni voli arrivari! Pua mi livà reggiseno e mutanni…!

Calò
E tu non hai opposto resistenza?

Cuncetta
No, ja era cuomu rimbambita , stinnilicchiata 'ncapu 'u liettu cu li vrazza e gammi apierti accussì ( fa il relativo gesto) e dissi a mia stessa! ( ripetono all’unisono tutti e tre) Vidiemmu unni voli arrivari!...!  ( pianto a dirotto ) Allura , allura tannu ja capivu unni vuliva arrivari!

Calò
E tu non ti sei opposta?

Cuncetta
No, ja era cuomu si fussi in catalessi! Dissi a mia stessa…!

Caluzzu
…vidiemmu unni voli arrivari…!

Cuncetta
…No! Stavota dissi: Vidiemmu cuomu finisci! ( piangendo ) E fini!E fini ca mi ha sedotta e nun sugnu cchiù signurina!

Caluzzu
Nenti! Vaju subitu ni li carabunera e lu fazzu arristari! ( va per uscire)

Cuncetta
( mettendosi davanti al fratello) No ‘u frati! Nun vuogliu ca ‘a genti viennu a sapiri tuttu chiddu chi mi successi!

Calò
E allura?

Caluzzu
Vaju ni Gangitanu e ci sparu cu 'a pistola e l’ammazzu! Vaju! ( va per uscire)

Cuncetta
( c.s.) No, ‘u frati pua va finisci in un funnu di galera e ‘a genti saprannu ‘u pirchì! 

Caluzzu
Allura, vaju ni Gangitanu gli dirò come ha osato d’infangare  il nome della mia famiglia e pua pigliu un vastuni e lu vastuniu a lignati! Vaju! ( c. s.)

Cuncetta
( mettendosi sempre davanti al fratello) No, ‘u frati! ‘A genti diranno: pirchì ‘sta zuffa?

Caluzzu
Allura ci dicu di spariri di ‘stu paisi, e nun farsi vidiri cchiù! Vaju! ( c. s.)

Cuncetta
No, ‘u frati ci dugnu ja ‘na cundanna!

Caluzzu
E quali fussi?

Cuncetta
Mi lu maritu!

Caluzzu
( recitando ) Non sia mai! Ha infangato il nostro nome! Ha abusato della tua illibatezza!

Calò
Giustu dici Cuncetta! Faciemmuli maritari!

Caluzzu
Mai e poi mai!( le scaccia l’occhio alla moglie)

Calò
Veru! Ragiuni avi ma maritu!

Cuncetta
Nenti ci fa ‘u frati , perdoniamolo!

Caluzzu
No, no no no! E pua dimmi 'na cosa ti la sienti di stujarici ‘a bava ca ci nesci d’ ‘a vucca?

Cuncetta
E chi vua fari, ‘u frati! Per il bene del nostro onore…’u fazzu!

Caluzzu
Ti la sienti di stujarici ‘u culu?

Cuncetta
Si c’è bisuognu, per il bene del nostro onore, si!

Caluzzu
E farici musci musci, pi fallu zittiri, quannu runfulia?

Cuncetta
E chi c’è di fari! Per il bene del nostro onore ‘U fazzu!

Caluzzu
E va beni, Per il bene del nostro onore , maritatillu! ( bussano alla porta è Ciancianedda Calò va ad aprire)

Calò
Ciancianedda è!

Cuncetta
E chi avi di spartiri chissa cu tia?

Caluzzu
Vidiemmu chi voli!

Scena II

Detti e Ciancianedda

Calò
Trasi, Ciancianedda!

Carmina
Salve! Don Caluzzu, ‘gura Calò , donna Cuncetta!
Donna Cuncetta, propriamenti a vossia circavu, vinni pi parlari cu vossia!

Cuncetta
Ja nun haju nenti di spartiri cu tia!

Carmina
Avi, avi di spartiri! Si ricordassi c’aviemmu di spartiri ‘u fabbricatu unni stammu notti e juornu!

Cuncetta
E chi vua diri cu chissu?

Carmina
Ancora ava durari ‘stu tabutu n’ ‘a so casa?

Cuncetta
Talia che bedda chissa! Veni a fari ‘i cunti ‘n casa mia! ( Caluzzu e Calò si spostano ai lati della scena uno a destra e l’altra a sinistra ed assitono allo spettacolo)

Carmina
Vidissica da quantu vossia teni ‘n casa ‘stu malidittu tabutu, nuddu cchiù mi veni a trova! L’affari vannu mali!

Cuncetta
Voli diri ca la genti si stancà di mangiari pasta c' ‘u sucu! Ora preferisci pasta cu ‘i piseddi! Eccu ‘u pirchì!

Carmina
Ragiuni aviti, aviti milli canni da ragiuni! Anchi Gangitanu si stancà di mangiari pasta cu ‘ sucu e j’ a mangiari ‘n casa vostra pasta cu ‘a fasola, fasola vecchia tutta chijna di viermi!

Cuncetta
Gangitanu? Gangitanu? Gangitanu è ‘na pirsuna onesta ca nun ha mai tradutu la bonarma d’ ‘a muglieri! 

Carmina
E ruppi ‘u digiunu cu vossia! Taliassi ccà! ( piglia dalla borsa una infinità di mutandoni e glieli butta in faccia) Chisti su li mutannuna chi mi lassa tutti 'i voti ca veni a mangiari pasta c’ ‘u sucu ni mia! Pi iddu è , ogni mutannuni, un segno di amore nei miei confronti! E ci lu juru davanti a so frati e la muglieri, (fa il relativo segnale) si vossia nun leva di casa ‘u tabutu mi fazzu ‘u giru d’ ‘u paisi e svriugnu  a vossia ca ci offrì ‘u piattu c’ ‘a fasola e iddu c’ha vinutu ni mia a mangiari pasta c’ ‘u sucu! Questo è il mio menù! 

Caluzzu
( alla moglie ) E finì ‘u musci musci!

Cuncetta
( al limite della sopportazione , cede ed incomincia a sbraitare) Cianciana, Cianciana, cianciana stunata! Cunsuma famigli sì! Va’ vinni  ‘a roba unni sa tu! ! Vatinni d’ ‘a casa di ma frati!

Carmina
Mi nni vaju! E si vossia nun ci cridi, a tuttu chiddu chi ci  haju dittu, quannu veni  Gangitanu  ‘u sciaurassi d’ ‘a testa a ‘i piedi e vidissi ca senti sciauru di ‘stu profumu! ( piglia un foulard impregnato del suo profumo e lo scaglia contro e va a finire ai piedi di Caluzzu che lo piglia e l’odora. La moglie glielo toglie dalla mano. Carmina esce, saltellando)

Cuncetta
Chi lingua fitusa chi avi, ‘u vidistivu cuomu ci ballavano ‘i minni e ‘u culu? Giustu dici ‘u proverbiu anticu: Si a fimmina minni ci sbattinu e  culu ci  abballa si nun è buttana proverbio falla!

Caluzzu
Brava a suoru sei stata grande!

Cuncetta
Ma ja nun ci cridu a tuttu chiddu chi dissi! Lu fa pi farimi livari di casa ‘u tabutu, ma ja nun lu lievu! E’ tutta fantasia! Tu ci cirdi? Ah? Ci cridi ‘u frati?
Caluzzu
No! Mancu pi suonnu!

Calò
‘A cugnata però quannu veni Gangitanu l’ha chiariri ‘sta faccenna!

Cuncetta
Certamente, ma ja sugnu sicura! ( bussano alla porta è Gangitanu, Calò va ad aprire)

Scena III

Detti e Gangitanu

Calò
 Lupus in fabula! C’è Gangitanu! ( Caluzzu piglia il foulard e se lo mette in tasca,)

Cuncetta
Ja m’ammucciu e ci fazzu ‘na sorpresa! ( Cuncetta si nasconde dentro l’alcova . Entra Gangitanu)

Gangitanu
( entrando dalla comune ) Don Caluzzu sugnu ccà ( Caluzzu fa segnale a Gangitano di non parlare facendo segnale con il dito indicando l’alcova) Fici tuttu chiddu chi mi dissi! ( Caluzzu continua a fare segnale di non parlare) Nun fu tantu difficili! Chi c’è? C’aviti?

Caluzzu
Oh caru Gangitanu, ( continua a fare segnale di non parlare ) Assittativi ( non si siede)!

Gangitanu
Caru don Caluzzu , mi cridissi si tutti li cosi fussiru accussì facili…!

Caluzzu
Don Gangitanu aviti ‘na testa di puorcu…! Assittativi, vi dissi!

Calò
Don Gangitanu aviti ‘na sorpresa! 

Cuncetta
( uscendo allo scoperto) Tatan…tatan! Ora ni fazzu minnitta! ( si scaglia contro Gangitanu, ma lui subito si mette a girare nella stanza nascondendosi dietro Caluzzu)

Gangitanu
Perdono, perdono! Mi pintivu di chiddu chi fici!

Cuncetta
E ja no! Ti perdono!

Caluzzu
‘A sintisti?( mentre parla annusa il corpo di Gangitanu, piglia dalla tasca il foulard ed odora, poi invita la moglie a fare altrettanto. Poi guardandosi in faccia annuiscono tutti e due per confermare che Gangitanu è stato con Ciancianedda) 

Cuncetta
Amuninni dintra ca ora priparammu ‘i carti e ni maritammu! Pi siggillari ‘stu nostru fidanzamentu , ti fazzu un bellu rialu! E chi rialu! Amuninni! ( al fratello) Caru frati du’ tizzuna mali astutati mittiennuli allatu, si fannu vampati! ( afferra Gangitano ed         escono)

Caluzzu
E chi vampati!

Calò
Quannu c’è fami ‘u pani cala!

Caluzzu
E calà buonu!
( entra Fede che accompagna Bartulu )
Scena IV

Detti, Fede , Bartulu, Spiranza e Decu
Fede
Sabbenedica patri, sabbenedica matri, talè a cu purtavu! ( guarda verso la comune ed entra Bartulu) Bartulu! Trasi Bartulu, ora nun c’è cchiù paura! Trasi, patri, matri taliatilu ch’è bieddu, è tuttu ‘mprofumatu!

Bartulu
Sabbenedica don Caluzzu, sabbenedica ‘gnura Calò! 

Caluzzu
Santu figliu!

Calò
Santu figliu!

Caluzzu
Bartulu sì,  benvenutu n’ ‘a ma casa, ora ca si calmaru li acqui! Assittati! ( s’avvicina e sente il profumo usato da Ciancanedda. Annusa in maniera esagerata dalla testa ai piedi di Bartolo poi  fa segnale alla moglie e questa s’avvicina e annusa. Caluzzu esce il foulard che aveva in tasca dando conferma che è lo stesso profumo usato da Ciancianedda. Entra Speranza e Decu)
Spiranza
Sabbenedica patri, sabbenedica matri! Haju ‘na surprisa, purtavu a Decu, ora li cosi ci vannu buoni e accussì decisi di viniri arrieri a casa nostra! Taliatulu chi è allicchittatu e puru tuttu ‘mprofumatu! (Entra dalla comune Decu in vestito capelli lucidati con olio)

Decu
Baciammu li mani a lor signori a vu caru Bartulu e a vu signorina Fede! 

Caluzzu
E anchi li vostri mani, baciammu!

Calò
Salutammu, Decu! (Caluzzu e Calò si guardano e vanno annusare il corpo di Decu)

Caluzzu
Viju ca tutti dù vi sirviti ni la stissa putìa di profumu! Lu sciauru di unu è spicicatu l’antru! Viju c’aviti li  stessi gusti!
Calò
Pasta cu ‘u sucu!

Caluzzu
Pasta c’ ‘u sucu grattata cu tumazzu viecchiu! ( entra  Carità )
Fede
Carità ‘u vidisti cu c’è? ( indicando Bartulu)

Speranza
Carità ‘u vidisti cu vinni? ( indicando Decu)
Fede
Tutti cosi s’arrizzittaru!

Speranza
Paci fatta anchi cu nostra zia!
Carità
Chissà l’aviva caputu, vistu ca ja li vitti trasiri dintra a pina Cuncetta! Prima ci j’ Bartulu e pua Decu! ( i due non sanno cosa rispondere. Entra di corsa Cuncetta festante e cantando )

Scena V

Detti e Cuncetta

Cuncetta
Fimmina senza omu nun fa festa,



Ci piglia lu sdilliniu ni la testa,


si masculu piglia  pi li dù corna,

ridi balla e canta tutti li jorna!

Caluzzu
‘A suoru, prosita e prosituna! Genti allegra Diu l’aiuta!

Cuncetta
Veru è ‘u frati! Ma vidu c’aviti ‘a casa chijna! Baciammu ‘i mani a tutti i prisenti! Dimmi ‘na cosa Caluzzu avissitu di pristarimi ‘na duzzina d’ ova, ca vuogliu priparari ‘na para di zabagliuna pi Gangitanu?

Caluzzu
No ‘na duzzina, ma ti ni dugnu dù duzzini! A la saluti tua e di Gangitanu! ( esce per rientrare subito dopo con un fagotto in mano)
Cuncetta
Grazij , ‘u frati!

Calò
Cuncè quattru ova , belli sbattuti e ‘na bella cicara di cafè!

Fede
Pina Cuncè ‘u vitti ca c’è Bartulu? Paci fatta!
Speranza
Ma chi ci dici a la pina Cuncetta, idda sapi tuttu, vistu ca sia Bartulu ca Decu la jeru a truvari e sicuramenti ficiru paci!

Cuncetta
Cu mi vinni a truvari?

Carità
Bartulu e Decu li vitti ja trasiri ni vossia! 
Cuncetta
( ridendo) Ni  mia? Sopidda a cu jeru a truvari! Eh birbantelli! ( le figlie si guardano tra di loro e poi rivolgono lo sguardo verso Bartulu e Decu. Mentre Caluzzu e Calò annusano il foulard che tengono in mano come a significare che è tutto vero. Poi togliendo dalle mani del fratello il fagotto) Scappu ca c’è Gangitanu ca m’aspetta a braccia aperte! ( esce cantando )
Fede
( afferrando per il colletto della giacca Bartulu) Piezzu di tradituri a chi ti zittisti cu dda lorda di Ciancanedda?

Bartulu
Ma…ja…!

Speranza
E tu, Decu, ( afferrandolo per i capelli) Viju can un pirdisti tiempu!

Decu
Chi …chi dici…!

Calò
Ferni, carusi! Faciemmu parlari a jddi e pua chista è acqua passata!

Caluzzu
Giustu dici vostra matri, chiddu chi fu..fu! Acqua passata nun macina mulinu! Basta parlammu d’antru! Allura Bartulu…!
Bartulu
( a Decu) Quannu ci jsti tu a truvari a  Carmina? Vidica Carmina è cosa mia!

Decu
E quannu ti l’accattasti? Vidica Ciancianedda è cosa mia!

Caluzzu
Ueh Carusi, mi pari ca stati oltrepassannu ogni limiti! ( il resto dei presenti restano allibiti da questi due interventi)
Bartulu
( non curante di ciò che dice Caluzzu) Amuninni, amuninni ni Ciancianedda e videmmu cu avi ragiuni!

Decu
Amuninni e si haju ragiuni ja, vuogliu soddisfazioni!

Bartulu
Ti dugnu tuttu chiddu chi vua, tantu haju ja ragiuni! ( escono in contemporanea crisi isterica di Fede e Speranza)

Fede
Ah! Ah! ‘U vidistivu? Nun mi maritu cchiù, nun mi maritu cchiù!

Speranza
E di unni cadì ‘sta petra dill’aria, d’unni?

Calò
Carusi, calmativi maculi cuomu a jddi , anzi miegli d’iddi ni putiti truvari a troffi!
Caluzzu
Nun vi preoccupati la ‘u signuri rapi ‘na porta e ni chiuj cientu!

Calò
Sceccu a lu cuntrariu! Ciuj ‘na porta e ni rapi cientu!

Fede
M’ammazzu, m’ammazzu! ( sale su una sedia ) M’ammazzu mi jettu di ‘sta seggia!

Speranza
Ah chi fuocu ranni, chi fuocu ranni! M’affucu, m’affucu! ( i due genitori cercano di soccorrere le loro figlie)
Carita
(cerca di consolare le due sorelle ) Facitivi coraggiu, c’arraggiuni avi nostru patri, si rapunu cientu porti e putiti scegliri tutti li ziti chi vuliti! ( le due donne si dimenano in maniera esagerata – reazione a soggetto. Irrompono in scena Gangitanu seguito poi da Cuncetta che tiene in mano una grande scodella)

Scena  VI

Detti, Gangitanu e Cuncetta

Gangitanu
Ajutu, ajutu! ( gira la stanza) Nun ni puozzu cchiù don Caluzzu! Nun haju cchiù paci! Forsi avissi statu miegliu si ristava viduvu pi sempri! Vossia ci curpa, vossia!
Caluzzu
Ja ci curpu? Ma si vinistivu vu ca circavavu ‘na fimmina pirchì sulu nun putivavu cchiù stari…e ora ca vi fici ‘a grazia….! Calmativi don Gangitanu! Dicitimi chi successi!
Cuncetta
( entrando con la scodella in mano)  Tesoro mio! Luce della mia esistenza! Te viviti ‘stu zabbagliuni! Ci misi cincu ova, frischi, frischi mi li detti ma fratuzzu! Te vivi! Vivi , ca ti mitti forza!  Cincu ova sbattuti e tri cicari di cafè! 
Gangitanu
BASTA! Nun ni puozzu cchiù! Mi st’asciucannu! E’ arsa! Un zabbagliuni va e unu veni!

Caluzzu
Calmativi don Gangitanu, ca ora fazzu calmari a ma suoru! Pua è stat tantu gentili cu vu, fina a lu puntu ca vi fici u’ bellu rialu!
Gangitanu
Bellu rialu! Addumannatici a vosta suoru chi rialu è! Basta è vostra suoru e vi la putiti teniri vu! Miegliu stari viduvu ca maritatu pi la secunna vota! Libberu! Scappu! Cummattitici uantri cu st’affamata! ( va via di corsa)

Cuncetta
Aaahhh! Sono rimasta vedova! Sedotta e abbandonata! ( toccandosi il cuore ) Cuomu mi sientu mali, cuomu mi sientu mali! ‘U cori! ( si strappa le vesti - reazioni a soggetto di Cuncetta. I presenti pigliano una sedia e la fanno sedere. Carità la soccorre)

Carità
Dai pina Cuncè si calmassi ca ora s’aggiustanu tutti cosi!

Calò
‘A cugnata nun faciti accussì, Nun è lu primu e mancu l’ultimu matrimuoniu chi si scunchiuj!

Caluzzu
‘U terzu!

Calò
‘ A curpa ..’a curpa è di ddu fitusu tabutu ca tiniti dintra!

Cuncetta
No, è curpa di dda fitusa malafimmina e scuncicalora di Ciancianedda! Idda è ‘n’ancieddu di malaurju! Idda ci prega ca li cosi mi vannu stuorti! Cu avi la mala vicina, havi ‘na mala matina! Tutti li matini truovu davanti ‘a ma porta sali e uogliu! Chissa a mia mi fa li fatturi!
Fede
Si calmassi pina Cuncè, ja puru fu lassata! E cuomu diciva nostru patri, ‘u Signuri chiuj ‘na porta e ni rapi cientu!

Speranza
Verù è pina Cuncè! Tutti tri siemmu vittime di la malvagità di li masculi!

Calò
Cca bisogna fari ‘na cosa! Pigliari ‘na cittola e ….! ( entra dalla comune Ciancianedda con delle valige in mano un treppiedi , un vaso da notte e sotto il braccio tiene un cartello )
Scena  VII

Detti e Carmina ‘ntisa Ciancianedda

Carmina
La famiglia è tutta al completo! Benissimu! Allura,  don Caluzzu vinni a pigliari possessu di ‘sta casa! Vinni ad abitari ccà, vistu ca ni mia c’è reclusione muta! Nuddu cchiù mi veni a truvari!

Cuncetta
(gridando) Livatimilla davanti se no fazzu succediti ‘na tragedia!
Carmina
A cani c’abbaja, jettacci un uossu! E’ la raggia ca si la mangia!

Cuncetta
Giustu dici l’anticu: ‘A lingua nun avi ossa ma rumpi l’ossa! 

Caluzzu
Donna Carmina , ma stati schirzannu?
Carmina
Quannu mai ja haju schirzatu! Di quannu avi dintra dù tabuta li m’affari peggioraru! 

Calò
Mi scusassi donna Carmina ‘u tabutu unu è!

Carmina
No cara gnura Calò sunnu dù li tabula unu pi idda e l’antru l’ha accattà di don Gangitanu!

Caluzzu
( alla sorella) ‘A suoru veru è! ( la sorella non risponde) Allura chissà è ‘u bellu rialu chi aviva a fari a don Gangitanu? ( la sorella continua a non rispondere )

Carmina
‘U viditi, nun vi duna cuntu! Ora ja riestu ni ‘sta casa! ( piglia il treppiedi e lo posiziona in prossimità del proscenio, poi piglia il cartello e lo posiziona sul treppiedi. Nel cartello c’è la seguente scritta: CASA DI APPUNTAMENTO SCONTI DI STAGIONE .  Caluzzu e Calò si spostano in avanti  e leggono )
Caluzzu
‘A muglieri nun siemmu cchiù disoccupati! Ja mi mittu a la porta  e tu a la cassa a siggiri sordi!

